
Бийик тоолуу шарттарда жана алыскы барууга кыйын зоналарда жайгашкан калктуу конуштарда туруктуу жашаган адамдарга бийик тоолуу шарттарда жана алыскы барууга кыйын зоналарда жашагандыгына байланыштуу баланы багуу үчүн чыгымдарды кайтаруу үчүн ар бир бала төрөлгөндө (баланы алты айлык кезине чейин асырап алганда) бир жолку акчалай компенсация белгиленет. Бир жолку акчалай компенсация алууга укук  бала төрөлгөндө (асырап алганда) жаралат жана бала төрөлгөн күндөн алты ай өткөндөн кийин токтойт.
Ушул статьяда туруктуу жашаган жери деп каттоо эсеби органдарынын каттоо белгиси менен граждандын паспортунда (ID карта) тастыкталган, Кыргыз Республикасынын бийик тоолуу шарттарда жана алыскы барууга кыйын зоналарында жайгашкан калктуу конуштарында граждандын жашашын түшүнүү зарыл, анын тизмеги ушул мыйзамдын 2-статьясына ылайык бекитилет.
Бийик тоолуу шарттарда жана алыскы барууга кыйын зоналарда жайгашкан калктуу конуштарда туруктуу жашаган  баланын мыйзамдуу өкүлдөрү болуп саналган адамдар (ата-энелер, асырап алгандар, камкорчу) бала төрөлгөн (асырап алган) алган учурдан тартып ал алты айлык кезине чейин Кыргыз Республикасынын Өкмөтү тарабынан аныкталуучу ыйгарым укуктуу мамлекеттик органга бир жолку акчалай компенсация алуу жөнүндө арыз менен кайрылууга укуктуу.
Бийик тоолуу шарттарда жана алыскы барууга кыйын зоналарда жайгашкан калктуу конуштарда туруктуу жашаган адам анын багуусунда бала бар болсо, эгер мурда баланын мыйзамдуу өкүлдөрү конкреттүү баланы багуу боюнча бир жолку акчалай компенсацияны албаган жана кайрылбаган болсо, ыйгарым укуктуу мамлекеттик органга  бир жолку акчалай компенсация алуу жөнүндө арыз менен кайрылууга укуктуу. Бала адамдын багуусунда тургандыгы ыйгарым укуктуу мамлекеттик органга тийиштүү сот актысын берүү менен тастыкталат.
Бир жолку акчалай компенсация бала алты айлык кезине жеткичекти бирок жети айдан кеч эмес эгер сот тартибинде ата-энелик укуктарынан ажыратылбаган болсо, баланын ата-энесинин бирөөсүнө, асырап алуучуга (камкорчуга) же бала анын багуусунда турган адамга берилет. Ыйгарым укуктуу мамлекеттик орган бала бир жолку компенсация алып жаткан адамдар менен чогуу жашап жаткандыгын текшерүүгө милдеттүү. 
Бир жолку акчалай компенсация бала өлүк төрөлгөн учурларда, мамлекеттик же үй бүлөлүк балдар үйүндө, башка балдар мекемелеринде жашаган балдар үчүн белгиленбейт, ошондой эле бала өлүп калса жокко чыгарылат. Бир жолку акчалай компенсация алуу жөнүндө арыз менен кайрылууга укугу бар адамдар төлөө учурунда Кыргыз Республикасынын граждандыгынан ажыратылган же айрылган учурларда бир жолку акчалай компенсация белгиленбейт, ошондой эле төлөө учурунда бийик тоолуу жана алыскы зоналарга кирбеген туруктуу жашаган жерин өзгөрткөндө жокко чыгарылат.
Бир жолку акчалай компенсациянын өлчөмү бала төрөлгөндө жүз эсептик көрсөткүчтүн өлчөмүндө белгиленет.
Бала төрөлгөндө ыйгарым укуктуу мамлекеттик органга кайрылуу жана бир жолку акчалай компенсация төлөө тартиби Кыргыз Республикасынын Өкмөтү тарабынан аныкталат.

